
REZUMU 

Abandona atividade aprendizajen hanesan problema ne’ebé sempre akontese iha eskola sira. Relasiona ho 

problema ne’e, objetivu husi peskiza ne’e mak atu: a) Esplora fatór/razaun saida de’it mak sai kauza ba iha 

fenómenu abandona aprendizajen; b) reuni perspetiva sira hodi solusiona problema abandona aprendizajen. 

Peskiza ne’e aplika métodu kualitativu ho tipu estudu kazu. Peskiza realiza ba eskola hamutuk 18, ho 

informante hamutuk 82. Rezultadu hatudu hahalok abandona aprendizajen influensiadu husi interese no 

motivasaun alunu, disiplina no attitude alunu, desinterese ba matéria, choque cultural eskola no adiksaun ba 

teknolojia dijital no kondisaun fisiolojia ne’ebé kategoria ba fatór internu. Enkuantu fatór esternu mak falta 

apoiu finanseiru, apoiu ekonomia família, falta edukasaun família, apoiu tarefa doméstika, métodu ka 

estratéjia hanorin ne’ebé fraku, tarefa ezajeradu, atitude & indisiplina manorin, númeru alunu elevadu, karga 

oráriu elevadu, inadekuasaun infraestrutura no fasilidade, ambiente eskola la favoravel, atividade 

estrakurikuler, sistema edukasaun, kuadru legal, bullying, no peer. Aleinde hetan informasaun kona-ba fatór 

sira, deskobre mós prespetiva husi informante sira kona-ba oinsá atu prevene (redús) fenómenu abandona 

aprendizajen: 1) Melloramentu kondisaun eskola liuhosi melloramentu fasilidade no ekipamentu, 

melloramentu infraestrutura sira eskola nian no melloramentu ambiente eskola; 2) Melloramentu kualidade 

manorin liuhosi melloramentu maneira no métodu hanorin, formasaun pedagojia, melloramentu atitude 

disiplina manorin no rekrutamentu manorin tuir méritu; no 3) Promosaun edukasaun lahodi violénsia. 

Relasiona ho deskobrimentu sira, peskizadór sira rekomenda ba a) Eskola, presiza hamosu no reforsa 

implementasaun instrumentu kontrolu, akompañamentu no akonsellamentu ba alunu sira; b) Ministériu 

edukasaun, rekruta no forma manorin sira ne’ebé kompetente no profisionál; c) Inan-aman no kumunidade, 

presiza iha kooperasaun di’ak ho eskola no tenta presta atensaun di’ak ba oan sira hodi evita sira la bele 

envolve iha attitude sira viola regra no norma sira ezistente; d) Peskisador sira, atu halo peskiza hodi envolve 

sujeitu sira husi nivel eskolaridade seluk no aplika mós bá eskola sira ne’ebé lokaliza iha área rurál. Ho 

nune’e bele prodús perspetiva ne’ebé abrajente kona-ba atitude abandona aprendizajen. Aleinde ne’e bele 

halo mós estudu atu hatene nivel abandona aprendizajen no ninian efeitu ba iha aproveitamentu akadémiku 

alunu sira-nia. 
 

 

Liafuan Xave: Fatór sira, Abandona, atividade aprendizajen 

RESUMO 

O abandono das atividades de aprendizagem é um problema que ocorre com frequência nas escolas. Com 

base nesses problemas, esta pesquisa visa: a) Esplorar os fatóres / motivos que causam o fenômeno de 

abandona a atividade de aprendizagem; b) reunir perspectivas para resolver o problema de abandona a 

atividade de aprendizagem. O tipo deste estudo é o estudo de caso com abordagem qualitativa. Este estudo é 

realizado em 18 escolas, os informantes são 82 pessoas. O resultado deste estudo mostra que este fenômeno é 

influenciada por dois fatóres são fatóres internos e fatóres externos. Os fatóres internos descobertos são: a) 

fatór psicológico, como interese e motivação dos alunos, disciplina e atitude dos alunos, desinterese pelo 

matéria, choque cultural escolar e dependência de tecnologia digital. b) Fatór fisiológico como o estado de 

saúde dos alunos. Enquanto os fatóres externos são: a) fatór familiar, como falta de apoio financeiro, apoio à 

economia familiar, falta de educação familiar e apoio às tarefas domésticas. b) Fatór de professores com, 

métodos ou estratégias de ensino fracos, tarefas exageradas, atitude de bullying e atitude e indisciplina dos 

professores. c) Fatóres escolares como número de alunos elevado, carga horária elevada, infra-estrutura e 

instalações inadequadas, ambiente escolar desfavoravel, atividades extracurriculares, sistema educacional e 

base legal. d) Fatóres de pares, como bullying e influência de pares. Além de descobrir os fatores que causam 

o fenómeno de abandono das atividades de aprendizagem, também foram encontradas as perspectivas dos 

informantes sobre como minimizar esses problemas, tais como 1) Melhoria das condições escolares, por meio 

da melhoria das instalações e equipamentos escolares, melhoria da infraestrutura escolar e melhoria do 

ambiente escolar; 2) Melhorar a qualidade dos professores, como, melhorando a forma e o método de ensino, 

a formação em pedagogia, melhorando o recrutamento de professores e melhorando a atitude disciplinada dos 

professores; e 3) Promover a educação não violentamente.  Com base de resultados descobertos, os 

investigadores sugerem que, a) as Escolas desenhem e reforcem a implementação de instrumentos de controlo 

e realizem atividades de aconselhamento aos alunos; b) Ministério da Educação, para recrutar professores 

competentes e profissionais; c) Os pais e a sociedade em geral, estabeleçam uma boa cooperação com as 

escolas, prestando atenção às atividades dos alunos para que não violem as normas aplicáveis; d) o próximo 

pesquisador, ao realizar pesquisas envolvendo sujeitos de diferentes níveis e escolas, realizar a mesma 

pesquisa em escolas de áreas rurais, podendo assim encontrar uma perspectiva ampla sobre o problema do 

abandono das atividades de aprendizagem. Além disso, também pode realizar pesquisas para determinar o 

número de casos de abandono de atividades de aprendizagem e seu efeito no aproveitamento acadêmico dos 

alunos. 

 

Palavra chave: fatóres, abandono, atividade de aprendizagem 

ABSTRACT 

Abandon learning activities are a problem that often occurs in schools. Based on these problems, this research 

aims to: a) explore the factors/reasons that cause the problem of abandoned learning activities, b) gather 

perspectives to solve the problem of abandoned learning activities. The type of this study is a case study with 

a qualitative approach. This study was conducted in 18 schools the informants are 82 people.  The result of 

this study shows that this problem is influenced by two factors are internal factors and external factors. The 

internal factors discovered are a) psychological factors such as students' interest and motivation, students' 

discipline and attitude, disinterest in the subject, school culture shock, and addiction to digital technology. b) 

Physiological factors such as the health status of students. While external factors are a) family factors such as 

lack of financial support, supporting the family economy, lack of family education, and supporting domestic 

chores. b) Factor of teachers with, weak teaching methods or strategies, exaggerated tasks, bullying attitude, 

and teachers' attitude & indiscipline. c) School factors such as high numbers of students, high hours, 

inadequate infrastructure and facilities, unfavorable school environment, extracurricular activities, education 

system, and legal framework. d) Peer factors such as bullying, and peer influence. In connection with the 

causative factors found, there are also perspectives to minimize these problems, such as 1) Improvement of 

school conditions, through the improvement of school facilities and equipment, improvement of school 

infrastructure, and improving the school environment; 2) Improving the quality of teachers, through 

improving the manner and method of teaching, training in pedagogy, improving the recruitment of teachers, 

and improving the disciplined attitude of teachers; and 3) Promotion of non-violence education. Based on the 

results found, the researchers suggest that; a) Schools to design and reinforce the implementation of control 

instruments and carry out counseling activities for students; b) Ministry of Education, to recruit competent 

and professional teachers; c) Parents and society in general, establish good cooperation with schools, paying 

attention to the activities of students so that they do not violate the applicable rules; d) the next researcher, to 

carrying out research involving subjects from other schools and at different levels, carry out the same research 

in schools in rural areas, thus being able to find a broad perspective on the problem of abandoning learning 

activities. In addition, it can also research to determine the number of abandoned learning activities and their 

effect on students' academic achievement. 

 

Key word: factors, Abandon, learning activities 

1. INTRODUSAUN 

1.1. Kontestualizasaun 

Eskola nu’udar fatin ida hodi hala’o atividade edukasaun formal ka atividade aprendizajen. 

Eskola Aleinde sai hanesan instituisaun formal ida ne’ebé iha responsabilidade atu hasa’e 

koñesimentu no kapasidade labarik nia (Khadijah, 2016), mós nu’udar uma daruak hosi alunu 

hodi passa tempu loron balun (Ingemarson et al., 2019). Tanba ne’e eskola presiza kria 

kondisaun ne’ebé favoravel nune’e bele halo alunu sira komfortável atu partisipa iha atividade 

aprendizajen. Tanba rezultadu aprendizajen determina husi reazen hasoru estímulu intrínsiku no 

estrínsiku husi ambiente sorin-sorin (Rodrigues & Ferrão, 2012; Tiago Viana Lopes, 2018; 

Vasconcelos, Lopes, Slomski, & Cesar, 2019), ne’ebé tuirmai forma no muda situasaun ema ida 

nia. 

Realmente, atividade aprendizajen ida sei realiza bainhira eziste komponente sira mak 

hanesan manorin no alunu sira, tanba sujeitu rua ne’e mak sai protogonista iha asaun ensinu 

aprendizajen. Susesu ka la’e aprendizajen ida la’ós de’it determina hosi intervensaun manorin 

sira-nia, maibé mós haree ba partisipasaun alunu sira-nia iha prosesu refere. Partisipasaun ne’e 

refleta pro-ativu no vontade atu tuir atividade ensinu aprendizajen (Tran, 2019). Alunu sira 

ne’ebé ho interese atu aprende sei partisipa ho ativu, enkuantu alunu sira ne’ebé menus vontade 

aprende sei abandona aprendizajen. 

Hahalok abandona aprendizajen, ikusikus ne’e sai preokupasaun boot husi akadémiku no 

mós profissional sira edukativu nian. Preokupasaun ne’e mosu tanba asaun abandona 

aprendizajen nu’udar aktu inprodutivu (Abdullah et al., 2018), sei implika ba susesu eskolar 

alunu nia (Smerillo et al., 2018), liuliu hafraku kapasidade akizisaun ba koñesimentu, inovasaun 

no abilidade hodi atinje objetivu pesoál no profissional (Nawaz et al., 2018), hamosu insusesu 

eskolar no abandona eskolar (Fornander & Kearney, 2020), no dala barak bele rezulta frakazu 

iha estudu (Gubbels et al., 2019). Konsidera fenómenu edukativu ne’e kompleksu tebes (Cabrera, 

2018) no sériu, entaun presiza tebes atu hetan atensaun husi família, eskola no ministériu 

relevante. Ignoránsia ba problema ne’e sei afeita ba futuru alunu sira-nia no mós futuru nasaun 

Timor Leste nian, liuliu sei hamosu problema sosioekonómiku tanba la forma joven sira ne’ebé 

kualifikadu hodi kontribui ba dezenvolvimentu nasionál.  

Simplezmente, hahalok abandona aprendizajen hanesan asaun husik hela prosesu ensinu 

aprendizajen iha eskola lahoo razaun ne’ebé válidu no konsideravel (Darley et al., 2021; Randa, 

2020; Sharmin et al., 2017).  Hahalok ne’e hatudu liuhosi la marka prezensa durante loron tomak 

(Abdelrahman & Abdelkader, 2017) hodi la tuir matéria hotu (Nawaz et al., 2018) ka  tuir 

matéria balu de’it (Kearney et al., 2019) ho razaun falsu no mós lahoo justifikasaun ruma 

(Tripathy & Sahu, 2020). 

Auzénsia alunu husi prosesu ensinu aprendizajen klasifika ba komponente prinsipál rua: 

razaun intrínsiku no estrínsiku. Fatór intrínsiku mak mai hosi personalidade alunu ne’e rasik, 

liuliu relasiona ho komportamentu, konflitu interna, tristeza, imaturidade ka desmotivasaun 

(Santos et al., 2020), inklui mós desinterese ba matéria balu. Enkuantu estrínsiku mak fatór sira 

ne’ebé mai husi eksterna mak hanesan ambiente ka kondisaun estudu, sistema edukativu, 

karaterísitika matéria no métodu/estratéjia ensinu (Magobolo & Dube, 2012; Suleman et al., 

2017; Triado-ivern et al., 2020). Fatór estrínsiku seluk ne’ebé sai nu’udar hun ba hahalok 

abandona mak hanesan influénsia husi kolega (Baskerville, 2020). Ho nune’e, Kearse-McCastler 

(2019) konklui katak kauza abandona aprendizajen iha rua mak fatór internu ne’ebé mai husi 

alunu rasik no mós fatór esternu ne’ebé mai husi parte seluk. Jeralmente asaun abandona ne’e 

tanba fatór alunu rasik (Rahmat et al., 2020), família (Ansong et al., 2017), no eskola (Suleman 

et al., 2017).  

Fenómena abandona apendizajen hanesan kazu fenómenal no akontese iha nivel ensinu 

hotu-hotu (Tripathy & Sahu, 2020). Eziste estudu barak mak refere ba fenómenu ne’e, liuliu 

estudu kona-ba nivel no fatór sira sai kauzador ba abandona aprendizajen. Purexemplu, iha 

kontestu médiu oriente, Randa realiza estudu iha Turkia hatudu katak iha tinan 2012 rejista kazu 

alunu abandona aprendizajen ho porsentu 89,6 iha fulan ida nia laran (Randa, 2020). Enkuantu, 

Bazhouni (2019) realiza estudu iha Libañu, ne’ebé envolve alunu universitáriu hatudu katak fatór 

família, interese alunu, modalidade instruktusional no konteúdu hanorin sai kauza ba abandona 

aprendizajen. Estudu ne’e reforsa tan katak asaun hadi’ak estratéjia hanorin bele ajuda redús 

komportamentu refere. 

Enkuantu iha rejiaun Amérika, Dahl (2016) hala’o estudu ida, envolve joven sira ne’ebé ho 

esperiénsia abandona aprendizajen, indika katak fatór família, individual no eskola mak lori 

joven sira husik hela prosesu aprendizajen. Bainhira husik hela aula, sira realiza asaun 

sosializaun liuhosi han hamutuk no konsume marijuana. Iha estudu seluk mós relata katak 

númeru alunu ne’ebé abandona aprendizajen iha Estadus Unidus Amérika, entre tinan 2015 to’o 



 
 

3 
 

2016,  atinje iha 7,3 millões alunu kompara ho períodu 2013 to’o 2014 ne’ebé ho kazu 900.000 

pessoas (Bauer et al., 2018).  

Iha kontestu Europeia, estudu ida hala’o husi Universidade Internasional Valência iha 

España relata katak iha tinan 2015 kazu falta eskola mak 28% (Frutos et al., 2019). Baier (2016) 

realiza mós estudu iha Alemaña, foka liu ba fatór eskola, indika katak iha parte ida atitude 

bullying, manorin no kolega (peer) impulsiona alunu sira ta’uk  tuir aula no iha parte seluk 

atitude respeita husi manorin no kestaun sosiál entre alunu sira prevene sira atu abandona 

aprendizajen.  

Iha rejiaun ne’ebé Timor Leste iha ba, rejiaun Ázia, Damayanti no Setiawati, liuhosi sira-

nia estudu iha Indonézia, relata katak iha tinan 2013 kazu alunu abandona aula iha eskola 

sekundária iha sidade Surabaya to’o 59,6% (Setiawati, 2020) no iha sidade Padang to’o 53,33% 

(Putri et al., 2017). Estudu seluk (Abdullah et al., 2018; Ishak & Fin, 2015; Suleman et al., 

2017), iha Pakistaun no Malázia hatudu katak fatór interna, liuliu personalidade alunu nia no 

fatór eksterna, liuliu kondisaun sosioekonómiku família, kolega alunu, no manorin ho ambiente 

eskola influénsia komportamentu abandona aprendizajen. 

Problema abandona aprendizajen ne’e sai hanesan problema boot ida, nune’e dada ona 

atensaun husi estadu, akadémiku no peskizadór hodi buka hatene hun, tipu, impaktu, solusaun ba 

problema refere. Atu halo prevensaun ba problema ne’e, estudu barak mós mak realiza ona. 

estudu sira ne’e deskobre katak maneira ne’ebé bele uza hodi halo prevensaun ba problema 

refere mak liuhosi home visit ba alunu sira (Alhassan, 2018; Cook et al., 2017), estabelese 

relasaun di’ak entre eskola no komunidade (Alhassan, 2018; Anderson-Carpenter et al., 2017; 

Cook et al., 2019; Halilu, 2020), kria relasasun no hasa’e frekuensia & kualidade komunikasaun 

ho inan-aman (Bruce, 2018; Halilu, 2020), hadi’ak estratéjia no métodu hanorin (Arshad & 

Hasan, 2019), refosra kontrolu ba alunu liuhosi asaun monitorizasaun no avaliasaun regular 

(Halilu, 2020; Hashim et al., 2020; Wroblewski et al., 2019), fó-rewards ba alunu sira (Desulme, 

2019), reforsa implementasaun regras eskola nia no lei sira (Halilu, 2020), suporta 

komportamental, no intervensaun husi mentoria (Alhassan, 2018).  

Iha kontestu pratiku autór balu sujere programa intervensaun balu hodi redús problema 

abandona aprendizajen, hanesan programa transforma kolaborasaun eskola no komunidade (Kim 

& Gentle-Genitty, 2020), programa hasa’e abilidade engajamentu eskola (Cardwell et al., 2019), 

no programa kriasaun no reforsa instrumentu legal ba problema indisiplina eskolar (Global 

Education Monitoring Report Team, 2017; Kethineni et al., 2021). 

Ho baze rezultadu observasaun preliminiar ba eskola sira iha Dili laran hatudu katak iha 

tinan 2017 iha ESG18 hamutuk kazu 13, ESG15 hamutuk kazu 246, no ESG4 hamutuk kazu 46. 

Tinan 2018 iha ESG18 hamutuk kazu 23, no ESG15 hamutuk kazu 201. Tinan 2019 iha ESG18 

hamutuk kazu 15, ESG15 hamutuk kazu 247, ESG5 hamutuk kazu 28, ESG14 hamutuk kazu 

157, no ESG8 hamutuk kazu 366. Iha parte seluk, Banku Mundial relata katak iha tinan 2003 

problema boot no sériu iha edukasaun mak alunu sira la tama eskola, ne’ebé nivel auzénsia kuaze 

liu loron 2.2 ba tipu eskola hotu-hotu tanba moras no ajuda família (Banku Mundial, 2003), kole 

liu atu estuda, la komprende lisaun, bá eskola atrazadu, la halo TPC, no menus konsentrasaun iha 

aula laran (Guterres & Ratnawati, 2007). 

Ho baze estudu arte ne’ebé aborda ona hatudu katak eziste ona estudu barak mak foka ba 

intensidade abandona aprendizajen no fatór sira ne’ebé estimula atitude abandona prosesu aula 

aprendizajen, ne’ebé jeralmente enkuadra iha komponente alunu, família, eskola, kolega no 

ambiente eskola, maibé sira ne’e halo de’it iha kontestu Malázia (Abdullah et al., 2018; Ishak & 

Fin, 2015), Indonézia (Putri et al., 2017), Pakistaun (Suleman et al., 2017), Libañu (Bazhouni, 

2019), Estadus Unidus Amérika (Bauer et al., 2018; Dahl, 2016), Alemaña (Baier, 2016), no 

España (Frutos et al., 2019). Seidauk iha estudu ida ne’ebé foka ba fenómenu abandona 

aprendizajen iha kontestu Timor Leste, liuliu kona-ba fatór saida mak estimula alunu sira 

abandona aprendizajen no oinsá minimiza komportamentu ne’e.   

 

1.2. Problematizasaun 

Haree husi kontestu Timor Leste,  liuliu iha sidade Dili nota katak iha alunu sira barak mak 

la partisipa ativu ka abandona aprendizajen. Hamosu kestaun dilematiku ida: tanbasá alunu sira 

tenke abandona aprendizajen, karik tanba alunu sira mak la iha vontade atu aprende, ka karik 

tanba iha fatór seluk? 

 

1.3. Objetivu Sira 

1.3.1. Objetivu Jerál Sira 

Estudu ida-ne’e sei prienxe lakuna ne’e, ne’ebé jeralmente ho objetivu atu: 

1. Esplora fatór/razaun saida de’it mak sai kauza ba iha fenómenu abandona aprendizajen 

2. Reuni perspetiva sira hodi solusiona problema abandona aprendizajen.  

1.3.2. Objetivu Espesífiku Sira 

Espesífikumente, peskiza ida-ne’e ho objetivu atu: 

1. Deskreve fatór internu no esternu sira ne’ebé mak halo alunu sira abandona aprendizajen 

2. Deskreve perspetiva sira liuliu kona-ba melloramentu kondisaun eskola no kualidade 

manorin. 

 

1.4.  Importánsia Investigasaun Nian 

Fenómenu abandona apendizajen la’ós problema ne’ebé foun no la’ós de’it akontese iha 

Timor Leste, maibé akontese mós iha nasaun barak. Iha nasaun seluk estudu barak mak hala’o 

ona, tantu atu buka hatene tanbasá problema ne’e akontese, númeru kazu ba problema refere, 

problema ne’e nian impaktu, no estudu balu kona-ba oinsá atu prevene no redús problema refere. 

Enkuantu iha ita-nia rain rasik seidauk iha estudu ne’ebé espesífikumente foka ba problema 

refere. 

 

1.5. Motivasaun Pesoál ka Profissional  

Problema abandona aprendizajen ida-ne’e sai hanesan problema ne’ebé sériu no presiza 

hetan atensaun husi parte hotu tantu família, sosiedade no stakeholder edukasaun sira nian. 

Tanba ne’e, peskizadór sira konsidera importante tebes atu buka hatene kauza ba problema 

refere, nune’e bele hato’o ba iha parte kompetente sira hodi bele hetan solusaun ba problema 

refere. 

 

1.6. Organizasaun Traballu Nian 

Elaborasaun ba traballu ida-ne’e nakfahe ba parte lima mak hanesan, parte dahuluk 

aprezenta introdusaun kona-ba natureza invetigasaun no ninian inportánsia, inklui mós estadu 

arte kona-ba temátika abandona aprendizajen.  

Parte daruak elabora kona-ba métodu ne’ebé aplika iha peskiza ne’e hanesan, fatin ba 

realizasaun peskiza, sujeitu no informante, no tékniku analiza dadus.  

Parte datolu elabora kona-ba rezultadu hosi peskiza no diskusaun rezultadu peskiza nian. 

Ikus liu, relatóriu ne’e tenta sumariza rezultadu estudu, liuhosi aprezentasaun konkluzaun 

no rekomendasaun sira estudu nian ba parte kompetente sira relasiona ho problema ne’ebé 

deskobre iha peskiza ne’e. 

2. METODOLOJIA 

2.1. Metodolojia Peskiza   

Konsidera objetivu husi estudu ne’e atu esplora fatór ne’ebé halo alunu sira abandona 

aprendizajen no esplora perspetiva estratéjia atu minimiza komportamentu abandona 

aprendizajen, entaun abordajen kualitativu diskritivu mak pertinentu liu. Tuir Creswell & 

Creswell (2018) objetivu husi estudu kualitativu mak atu deskreve no komprende di’ak liután 

fenómenu ka realidade ida ne’ebé atu estuda ba. Enkuantu estudu kazu ho objetivu atu estuda ho 

intensivamente kona-ba baze husi problema, situasaun no pozisaun husi akontesementu ne’ebé 

oras ne’e daudaun akontese hela, no mós interasaun ambiente sosiál ne’ebé natural (Yin, 2018). 

 
2.2.  Definisaun Universu Peskiza (Populasaun) no Amostra (amostrajen) 

Iha peskiza kualitativu, ida-ne'e la uza termu populasaun, maibé tuir Spradley hanaran 

situasaun sosiál ida ne' ebé kompostu husi elementu tolu, hanesan fatin, autór, no atividade sira 

ne'ebé sinerjiamente halo interasaun. Enkuantu, amostra sira iha peskiza kualitativu la’ós 

hanaran respondente, maibé nu’udar partisipante ka informadór, belun no manorin iha peskiza 

(Sugiyono, 2015).    

Sujeitu peskiza mak objetu sira ne’ebé mak peskizadór sira atu halo estudu. Karik ko’alia 

kona-ba sujeitu peskiza, loloos ita ko’alia kona-ba unidade análize, katak, sujeitu ne’ebé sai 

hanesan sentru atensaun ka alvu ba peskiza. Enkuantu, informadór mak ema ne 'ebé fornese 

informasaun. Bazeia ba definisaun ne' e, ita bele hatete ba ema ne'ebé mak hato'o informasaun 

hanesan ho respondente, se informasaun ne'ebé fó ne'e tanba provoka husi peskizadór. Termu 

informante barak mak uza iha peskiza kualitativu. Iha peskiza kualitativu, peskizadór sira bolu 

informante tanba sira fornese informasaun ne’ebé presiza husi peskizadór sira (Arikunto, 2006). 

Husi definisaun sira iha leten mak lori peskizadór sira difini katak sujeitu iha peskiza ne’e 

mak alunu sira no manorin sira husi ensinu sekundáriu jerál tantu privadu no mós públiku. 

Enkuantu informante sira iha peskiza ne’e rasik kompostu hosi informante prinsipál (alunu sira 

ne’ebé iha esperiénsia abandona aprendizajen), no informante adisional (kolega no manorin). 

Informante iha peskiza ida-ne’e rekolladu ho tékniku amostrajen naun probabilístika ho 

tipu amostrajen intensional. Tuir Lestari & Yudhanegara (2017) amostrajen naun probabilístika 

katak tékniku eskolla amostra ne’ebé la fó oportunidade ne’ebé hanesan ba kada elementu 

populasaun atu sai nu’udar amostra, no envolve selesionadu individual ne’ebé avaliavel no bele 

foti hanesan tarjetu peskiza (Creswell & Clark, 2018). 

Amostrajen intensional mak tékniku ne’ebé peskizadór uza ho intensionalmente halo 

selesaun (ka rekruta) partisipante ne’ebé iha esperiénsia ba fenómena sentrál ka informante xave 

ba iha problema ne’ebé estuda ba (Creswell & Clark, 2018), ka tékniku ne’ebé uza hodi foti 

amostra ho konsiderasaun balu ka selesaun espesífiku (Siyoto & Sodik, 2015). 

Atu haforsa liután razaun hosi Alunu sira mak peskizadór sira kontinua entrevista ho 

manorin sira hosi eskola relevante hodi bele halo konfirmasaun, ho nune’e peskiza ne’e bele 

hetan dadus ne’ebé loloos.   

 

2.3. Partisipante ka informante 

Estudu ne’e envolve alunu sira hamutuk 61 pessoas, ne’ebé kompostu hosi informante 

prinsipál hamutuk 31 no adisional hamutuk 30. Enkuantu, manorin hamutuk 21 pessoas. 

Diskrisaun husi partisipante espesifiku liu bele observa iha tabela 1.  

 

Tabela 1: Perfil partisipante sira 
 

 

 

 

 

 

 

 

 

 

 

 

Fonte: elaborasaun peskizadór, 2021 

Informantes Variável N % Total 

Alunu 

Sexu 
F 

M 

36 

25 

59% 

41% 
61 

Idade  

16 

17 

18 

19 

4 

23 

18 

16 

7% 

38% 

30% 

26% 

61 

Klase da-11 
CT 

CSH 

13 

7 

65% 

35% 
20 

Klase da-12 
CT 

CSH 

21 

20 

51% 

49% 
41 

 

 

 

Manorin 

Sexu 
F 

M 

2 

19 

10% 

90% 
21 

Pozisaun 

Diretór(a) 

Adjuntu 

Manorin disp. 

GAT 

9 

8 

3 

1 

43% 

38% 

14% 

5% 

21 

Husi tabela 1, ita bele haree númeru alunu  feto barakliu mane, ne’ebé hamutuk 36 pessoas 

ka 59% no mane somente 25 ka 41%. Kuandu haree husi idade, alunu ho idade 17 mak barakliu, 

mak 23 pessoas ka 38% no tuir kedas ho idade 18 (30%), idade 19 (26%) no idade 16 (7%).   

Haree husi distribuisaun klase, alunu barakliu hosi nivel 12
u
 anu ho porsentu 67% no 11

u
 

anu somente 33%. Iha nivel 11
u
 anu área CT hamutuk ema na’in 13 ho nia porsentu mak 65%, 

no restu seluk hosi CSH. Enkuantu, nivel 12
u
 anu, CT hamutuk ema na’in 21 ho nia porsentu 

mak 51%, no restu seluk husi CSH. Ho nune’e konklui katak alunu maioria husi CT.   

Relasiona ho manorin, husi 21 pessoas ne’e, ita-nia entrevistadu predominante husi mane 

ho total 19 pessoas (90%). Enkuantu pozisaun, manorin sira ne’e kompostu husi diretór eskola 

hamutuk ema na’in 9 (43%), adjuntu diretór hamutuk ema na’in 8 (38%), manorin disiplina 

hamutuk ema na’in 3 (14%) no gabinete apoiu tékniku ema na’in 1 (5%). Nune’e, bele dehan 

katak manorin ne’ebé barakliu mak ho seksu mane no okupa pozisaun nu’udar diretór/a eskola. 

 

2.4. Tempu no fatin peskiza 

Peskiza ne’e realiza hosi 12 Jullu to’o iha 16 Agostu 2021, ne’ebé envolve eskola hamutuk 

18. Eskola sira ne’e kompostu husi ESG Públiku 5 no ESG Privadu 13, ne’ebé lokaliza iha 

munisípiu Díli, exetu Metinaru no Ataúru. Eskola sira ne’ebé mensiona mak hanesan: ESG 

Públiku 4 de Setembro Unamet, ESG Privadu CRISTAL, ESG Privadu Nobel da Paz, ESG 

Privadu Colégio de São José Operario, ESG Privadu Colégio de Paulo VI, ESG Privadu Amigos 

de Jesus, ESG Públiku 12 de Novembro, ESG Privadu Herois da Patria, ESG Públiku 5 de Maio, 

ESG Privadu Sagrado Coração de Jesus, ESG Privadu São João Paulo II, ESG Privadu An’nur, 

ESG Privadu Nicolao Lobato, ESG Privadu Rainha da Paz, ESG Públiku Finantil, ESG Públiku 

10 de Dezembro, ESG Privadu Colégio de São Miguel Arcanjo no ESG Privadu São Pedro. 

Karaterizasaun eskola sira ne’e bele observa espesífikamente iha tabela 2 tuirmai ne’e.  

 

Tabela 2: Karakterizasaun eskola 

Estatutu Eskola Lokal Eskola 

Públika Privada Vera Cruz Nain Feto Cristo Rei Dom Aleixu 

5  

(28%) 

13 

(72%) 

2 

(11%) 

4 

(22%) 

5 

(28%) 

7 

(39%) 

Fonte: elaborasaun peskizadór, 2021 

 

Tabela 2 hatudu katak partisipante maioria husi eskola privada  (72%)  no distribui ho 

ekuidade iha zona Dom Aleixo (39%), Cristo Rei (28%), Nain Feto ( 22%) no Vera Cruz (11%).  

2.5. Métodu, Tékniku no Instrumentu Rekolla Dadus 

Tékniku ne’ebé uza hodi rekolla dadus mak entrevista semiestruturada, observasaun no 

dokumentasaun. Enkuantu instrumentu ne’ebé uza kompostu husi instrumentu primáriu mak 

peskizadór rasik no instrumentu sekundáriu mak matadalan entrevista, gravador, kâmera no folla 

observasaun. Tanba dadus hetan hosi mekanizmu tolu, entaun tuir submete ba prosesu 

triangulasaun dadus. 

 

2.6. Tékniku Analiza Dadus 

Tékniku analiza dadus ne’ebé implementa, peskizadór adapta husi ideia matenek-na’in 

(Sugiyono, 2015), katak dadus ne’ebé rekolladu husi estudu kualitativu bele analiza tantu iha 

tempu peskizadór tama iha fatin peskiza, durante iha fatin peskiza, no depois husik hela fatin 

peskiza. Tékniku analiza dadus utiliza modelu interativu hosi Miles no Huberman: 

 

             Data Collection                                           Data Display  

 

                                     Data Reduction 

                                                                        Conclusion: drawing/verifying  

Figura 1: Komponente iha análize dadus 

Fonte: Miles & Huberman (1994) 

3. ANALIZA REZULTADU 

Iha parte ida-ne’e aprezenta rezultadu analiza no diskusaun iha sesaun prinsipál rua tuir 

pergunta xave investigasaun nian. Iha sesaun dahuluk aborda fatór sira ne’ebé halo alunu sira 

abandona aprendizajen. Parte daruak refere ba perspetiva sira ne’ebé kontribui atu hamenus 

komportamentu abandona aprendizajen iha eskola.  

Atu fasilita identifikasaun ba exertu sira entrevista, entaun ita atribui kódigu ba  

entrevistadu sira ho letra “D”  ba Diretór Eskola, “Ad” ba Adjuntu Diretór, “G” ba GAT, “M” ba 

manorin disiplina no “S” ba alunu. Tuirmai aprezenta fatór sira ne’ebé hamosu komportamentu 

abandona aprendizajen, tuir temátika sira ne’ebé mosu durante (re)lee transkrisaun entrevista.   

 

3.1. Fatór Sira ne’ebé Hamosu Komportamentu Abandona Aprendizajen 

Fatór sira ne’ebé halo alunu abandona aprendizajen lasés husi fatór internu no mós fatór 

esternu. Rezultadu ne’ebé peskizadór sira hetan, deskobre katak fatór sira ne’ebé halo alunu sira 

abandona aprendizajen la’ós de’it mai husi fatór internu alunu nian, maibé mós tanba impaktu 

husi fatór esternu.  

 

3.1.1. Fatór Internu 

Fatór  internu ne’ebé enfrenta husi alunu, mak peskizadór sira deskobre iha peskiza ne’e 

hanesan fatór psikolójiku no fatór fisiolójiku. 

 

a. Fatór psikolójiku 

Fatór internu ne’ebé maioria enfrenta hosi alunu sira mak relasiona ho fatór psikolójiku. 

Fatór sira ne’ebé kategoria iha fatór psikolójiku mak:  

Primeiru, motivasaun no interese, relasiona ho fatór ne’e, informante sira hatete katak: 

Tuir ha’u-nia hatene tanba sira la iha interese no tanba sira la iha konxiénsia atu aprende, sira ne’e 

mós mai eskola buka rame de’it,[...]. [S9, ESG14] 

 

Dalaruma ba tarde [...], balutan tama mós isin mak baruk [...], tama mós vontade la iha atu aprende”, 

[...].[S58, ESG1] 

 

Tuir ha’u-nia hanoin [...] dalaruma balu mai hanesan isin baruk, sira mai to’o tiha eskola ona maibé 

sira kadavés iha dalan de’it, tur iha dalan, orasida halai filafali, balu mai tama eskola maibé tama 

intervalu halai lakon ona. [D4, ESG12] 

 

Segundu, atitude indisiplina. Tuir esplikasaun informante sira: 

Alunu ohin loron gosta husik hela aula tanba [...], Tanba iha Dili kuaze eskola hotu liuliu públiku 

dehan alunu hotu-hotu atu ta’uk manorin ne’e imposivel atu akontese. [D9, ESG14] 



 
 

11 
 

Tanba baibain hader tarde no baruk duni atu tama eskola, dalaruma mai eskola ne’e iha li’ur de’it 

depois filafali bá uma, [...]. [S57, ESG5] 

[...], depois mai tarde la tama iha li’ur de’it, dalaruma mós ta’uk la tama eskola tanba hatais farda 

kontra, tanba baruk de’it atu tuir matéria. [S47, ESG11] 

Terseiru, adiksaun ba teknolojia dijital. Esplikasaun informante sira-nia relasiona ho 

problema ne’e mak: 

Sira-nia preokupasaun mak hanesan, kalan chating ho kolega sira to’o kalan boot no halo dader hader 

atraza, nune’e bainhira sira mai eskola konsentrasaun la iha entaun sira husik hela aula de’it ona [S16, 

ESG11] 

Tanba kalan ne’e halimar game PUPG, […] depois tuir matéria sente dukur no baruk entaun husik hela 

aula de’it ona [S47, ESG11] 

 

Ha’u-nia haree falta no husik hela aula ne’e tanba [...]. Ida tan mak telefone ne’ebé influénsia sira 

lakohi marka prezensa iha eskola, tanba ne’e bainhira kaer telefone android ne’e ami sempre prende no 

la bele halimar iha aula laran bainhira prosesu apendizajen la’o. [...]. [Ad7, ESG8] 

Kuartu, desinterese ba matéria balu. Relasiona ho problema ne’e, informante sira esplika 

katak: 

Tanba matéria ne’ebé tama ne’e sira la gosta, […] sira la gosta tama iha matéria ne’ebé sira konsidera 

la’ós área husi aminia (CT) hanesan matéria CDS, malaiu [S12, ESG10] 

Baibain ha’u baruk bá eskola no husik hela aula tanba [...] iha matéria balu mak ha’u la gosta [...] 

matéria ne’ebé la gosta mak matemátika no Teknologia, tanba matemátika ne’e kontazen mak barak, no 

teknolojia barak mak prátika la iha. [S54, ESG3] 

Tuir ha’u-nia hatene tanba matéria ne’ebé sira la gosta ne’e sira la tuir ida, matéria sira ne’e mak inglés, 

matemátika, fízika, tanba inglés hakerek barak, esplika uitoan de’it, la gosta matemátika no fízika tanba 

kontazen mak barak [S37, ESG1]  

b. Fatór fisiolojia  

Fatór influensiadu daruak mak fatór fisiolojia, fatór ida-ne’e rasik iha relasaun ho 

kondisaun saúde alunu sira-nia. Relasiona ho problema fisiolojia refere informante hatete 

katak: 

Ha’u dalaruma bolos ne’e tanba dalaruma [...] moras feto, [...]. [S61, ESG8] 

 

3.1.2. Fatór esternu  

Aleinde fatór internu ne’ebé sai hanesan kauza ba alunu abandona aprendizajen, iha mós 

fatór esternu. Fatór esternu sira ne’ebé kontribui ba alunu sira hodi abandona aprendizajen 

ne’ebé deskobre iha peskiza ida-ne’e mak: 

a. Fatór família  

Dezenvolvimentu individual ida nia lasés hosi ambiente ne’ebé nia horik ba. Fatór 

ne’ebé deskobre iha peskiza ne’e mak falta apoiu finanseiru, apoiu ekonomia família, falta 

edukasaun família, no apoiu tarefa doméstika. Problema sira ne’e hanesan haktuir husi 

informante sira: 

Tuir ha’u-nia perspektiva katak, primeiru fatór ekonomia: ita-nia governante sira la iha programa 

ekonomia ida ne’ebé kapás tebetebes ba sidadaun hotu, pelu menus oinsá no mínimu ne’e nesesidade 

báziku ne’e pelu menus ita-nia povu ka sosiedade ne’e bele asesu, mas ida-ne’e paraliza total, tanba 

ne’e hamlaha, kolen, prontu fatór sira ne’e halo sira dezanima tebes, sira aguenta maibé kabun 

hamlaha hela atu mate ona di’ak liu husik hela aula par hola netik buat ruma hodi han. [...]. [M3, 

ESG16] 

Alunu ohin loron gosta husik hela aula tanba [...] tenke ba buka moris hodi aguenta moris. [...]. [D9, 

ESG14] 

Primeiru, iha haree katak fatór ida mak fatór ambiente, tantu eskola ka iha uma. Tanba ne’e mak ami 

fó pontu vista katak primeiru ita tenke hasa’e persentajen aprosimasaun husi edukasaun família, tanba 

iha eskola mak ami simu de’it ema ne’ebé mai, maibé edukasaun família tenke tane aas. Entaun sira 

abandona aula fatór balu mós sira halo konforme sira-nia gostu de’it, entaun tanbasá mak kria buat 

ida-ne’e, tanba nia toman ho ambiente ida ne’ebé mak uluk bosok ema, save mak edukasaun família 

ne’e, tanba labarik modelu hanesan ne’e mak mai, entaun ami orienta to’o hanusa mós labarik mak 

hanesan ne’e ona. Ne’ebé, fatór ida ambiente ne’e mak fó influénsia boot ba sira atu la kontrola 

situasaun sira ne’e. Tanba ne’e dalabarak sira hili-hili matéria, hili-hili mestri, tanba atitude ida 

hanesan ne’e katak atitude husi psikolijia família nian ne’ebé eduka modelu hanesan ne’e. [Ad2, 

ESG18] 

Sim ba ha’u pesoál ha’u rasik husik hela aula, falta, mai eskola maibé la tama, [...] tanba área ne’ebé 

foti la tuir ha’u-nia hakarak maibé obriga husi parte família, [...]. [S2, ESG12] 

 

b. Fatór manorin 

Manorin mak sai hanesan matadalan iha prosesu aprendizajen hodi tulun alunu sira. 

Tanba ne’e manorin sira tenke kreativu no fó ezemplu di’ak ba alunu sira. Relasiona ho 

fatór manorin refere, problema ne’ebé deskobre mak hanesan:  

Primeiru, métodu ka estratéjia hanorin ne’ebé fraku. Relasiona ho problema ne’e 

informante sira esplika katak: 

Dalaruma husi manorin nia hanorin mak halo isin baruk, halo tur iha aula laran mós vontade la iha, 

hanesan iha matéria inglés manorin fó esplikasaun balu de’it no fotokopia mak barakliu, ne’e mak halo 

tur iha aula laran matan dukur di’ak liu sai tiha de’it. [S58, ESG1] 

Tanba [...], la gosta ho manorin nian hanorin tanba balu haruka fotokopia de’it la esplika hanesan 

matéria fízika, di’ak ida balu tama hekerek de’it no depois nia sai konta tiha istória la esplika no oras 

to’o foti fali livru sai bá ona liuliu iha matéria malaiu, selae to’o ezame mak haruka hatama osan 

haruka fotokopia de’it, tama mak si’ak de’it, [...]. [S24, ESG9] 

Husik hela aula ne’e tanba [...], la gosta matéria hanesan inglés tanba dalaruma manorin ne’ebé 

hanorin matéria inglés mai haruka ita hakerek de’it depois nia la esplika [...]. [S26, ESG8] 

Segundu, atitude & indisiplina manorin. Situasaun ne’ebé informante sira hato’o 

relasiona ho problema ne’e mak: 

Tanba [...], la gosta ho manorin [...] di’ak ida balu tama hekerek de’it no depois nia sai konta tiha 

istória la esplika no oras to’o foti fali livru sai ba ona liuliu iha matéria malaiu, selae to ezame mak 

haruka hatama osan haruka fotokopia de’it, [...]. [S24, ESG9] 

Tanba manorin [...], balu mai tuir sira-nia hakarak, di’ak ida semana ida tama dala ida ka dala rua 

de’it, [...]. [S44, ESG7], no iha manorin balu haruka hatama osan hodi hetan valor [...]. [S31, ESG7] 

Iha ne’e dalaruma manorin mak ladún tama, ne’e mak halo alunu sira mós fila tiha de’it, [...]. [S17, 

ESG15] 

Terseiru, atitude bullying. Relasiona ho problema ne’e informante sira esplika katak: 

Iha manorin balu ne’ebé hanorin ha’u ladún komprende, maibé atu husu sira hirus, no bainhira la halo 

tuir sira hirus, ameasa, no baku de’it. Di’ak ida sira hanorin hanesan ho sira-nia maneira rasik 

bainhira alunu la gosta entaun alunu la bele atu ko’alia ho nune’e mak tenke husik hela aula ka falta 

eskola. [S14, ESG5] 

Tanba manorin hanorin ne’e nian regra mak demais liu hanesan matéria geologia, tetnm, liuliu iha 

inglés dalaruma ita hatan pergunta laloos entaun hetan kastigu, no matemátika bainhira alunu sira la 

bele rezolve ezersísiu iha oin mak manorin baku uza manggera [S55, ESG9] 

Tanba [...] la gosta ho manorin ekonomia tanba manorin ne’e hanorin buka baku de’it, baruk, manorin 

balu kasar, manorin sira hakerek mak barak ladún esplika,[...]. [S50, ESG17] 

c. Fatór eskola  

Eskola mak instituisaun edukasional ne’ebé hamrik ho nia objetivu atu fó edukasaun, 

jerensia no eduka alunu sira liuhosi orientasaun ne’ebé fornese husi edukador ka manorin 

sira. Maibé, realidade iha eskola mosu mós situasaun balu ne’ebé ses husi objetivu loloos 

husi eskola no halo alunu sira sente la konfortavel atu marka prezensa iha eskola. Situasaun 

hirak ne’ebé peskizadór sira deskobre mak hanesan:   

Primeiru, númeru alunu no karga oráriu elevadu. Relasiona ho problema ne’e 

informante sira esplika katak: 

Tanba ami-nia aula ne’e alunu barakliu no halo la fokus, aula laran alunu hamutuk 80 bele mós menus, 

depois halo barullu iha aula laran nune’e mak halo la iha motivasaun atu partisipa iha aprendizajen. 

[S29, ESG1] 

Klaru hanesan labarik sira husik hela aula no falta ne’e tanba iha parte ida alunu barak iha kada 

turma, entaun manorin atu kontrola ida-ida ladún bele no sira somente halo absensia de’it. Ida-ne’e 

mak sai hanesan impaktu ida ba sira katak ita la tama mós dalaruma manorin la hatene ida. [Ad1, 

ESG15] 

Husik hela aula ne’e tanba [...] dalaruma matéria kleur demais, [...]. [S26, ESG8] 

 



 
 

14 
 

Segundu, inadekuasaun infraestrutura no fasilidade. Husi entrevista ne’ebé hala’o, 

informante sira esplika katak: 

Tanba la iha laboratóriu no eskola mós la iha ekipamentu prátika nian [S60, ESG3] 

Iha alunu balu ativu ba aula, iha balu la ativu tanba de’it loron-loron teoria de’it no la iha prátika. 

Bainhira atu dada alunu sira ativu iha turma laran, ida mak matéria teknolojia ne’e tenke liuhosi 

prátika, se ita teoria ko’alia de’it entaun alunu sira difisil atu partisipa iha aula, tanba buat ne’ebé 

teknolojia ne’e la’ós ita teoria no ko’alia de’it, ne’e só liuhosi prátika mak bele dada alunu sira atu 

partisipa iha aula [M1, ESG3] 

Tanba [...] kadeira no meja mós lato’o barak mak at ona ne’e mak bolos tiha de’it, [...], depois ami-nia 

eskola mós li’ur-fatin at hotu halo dalaruma tenke husik hela aula hodi ba buka li’ur-fatin iha li’ur 

selae fila liu bá uma. [S11, ESG15] 

Terseiru, ambiente eskola la favoravel. Tuirmai aprezenta informasaun balu husi 

informante sira: 

Tanba [...] depois haree bá eskola kotuk, oin, no sorin-sorin nakloke hotu, ema la’o ba mai, no labarik 

sira mai fa’an sasán, depois motór no karreta halai ba mai interope ami-nia hanoin.  [S6, ESG2] 

Tanba [...] ambiente eskola nakloke ne’ebé fasil loos kolega sira atu husik hela aula, balu tanba la 

fokus tanba ema sira kursu korea ne’e mai book hela de’it. [S5, ESG8] 

Tanba [...], tanba mós iha área komoro ne’e sempre akontese problema ne’e mak halo kolega sira ta’uk 

atu mai eskola. [S23, ESG15] 

 

Kuartu, atividade estrakurikuler. Husi informasaun ne’ebé hetan husi informante sira 

katak: 

[...] tanba agora ladún iha ona atividade eskola nian entaun alunu barak mak baruk atu tuir aula 

nemak sira husik hela tiha aula. [S27, ESG5] 

 

Kintu, sistema edukasaun. Relasiona ho problema ne’e, informante sira esplika katak: 

Tuir ha’u-nia perspektiva katak, primeiru, fatór [...]. Segundu, fatór sistema edukasaun: ita-nia sistema 

edukasaun ita adopta hosi rai rai de’it, maibé ita la iha sistema auténtiku ida ne’ebé haree loloos ema 

timór ne’e tenke eduka ho sistema no métodu saida mak apropria duni atu labarik ne’e ta’uk , labarik 

ne’e obidiente, labarik ne’e obedese, no halo inan-aman iha motivasaun di’ak atu haka’as oan sira atu 

tuir matéria. Bainhira sistema ida la di’ak mesmu manorin sira-nia métodu hanorin kapás, maibé sei at 

hotu ba ema sira-nia haree, maibé bainhira sistema ne’e di’ak, manorin nian métodu la di’ak mós, 

maibé bainhira tama ona iha sistema di’ak nian laran badaen ka prodús manorin ne’e sai di’ak liután. 

[M3, ESG16] 

Eskola iha dever atu enkoraja alunu sira [...] tanba alunu balu iha terseiru anu hanoin tuir de’it ezame 

mós liu ona, tanba la hanesan uluk pontu ezame ne’e dezenvolvimentu, maibé agora ne’e eskolla de’it, 

ida-ne’e mak dezanima sira atu fokus liu ba estuda la iha ona. [...], no fallansu seluk mak manorin 

saláriu ki’ikoan. [Ad8, ESG13]. 

Sestu, kuadru legal. Manorin mós aprezenta kona-ba ezisténsia kuadru legal balu 

ne’ebé fó marjen atu hamosu atitude abandona aprendizajen husi alunu. Sira hatete katak, 

kuadru legal ne’e limita intervensaun koersivu husi manorin sira hasoru atitude inadekuadu 

husi alunu sira. Tuirmai aprezenta opiniaun husi manorin refere: 

[...] katak proebidu ba manorin sira atu halo violénsia fíziku ba alunu sira, kaer de’it mós la di’ak, 

enkuantu labarik sira agora  ne’e mak ita la halo hanesan ne’e ita la sai ema, hanesan ita uluk terus 

boot atu sai ema ida. maibé agora edukasaun nian lei oin-seluk, ne’ebé ita bele bá fali komarka, entaun 

ami tur hamutuk deside katak tenke kria pontus sansaun ida, nune’e bazeia ba pontu ne’e mak ita joga 

de’it psikologia ba labarik sira ne’e, la bele fiziku. [...] envez ita kria lei nia rezultadu tenke di’ak, ita 

kria tiha lei depois nia rezultadu implementasaun la di’ak ne’e problema. tanba ne’e mak bainhira kria 

lei tenke halo uluk sosializasaun, la bele kria uluk lei, tanba kria tia lie sosializasaun ikus ne’e 

problema, afinál situasaun terrenu la kondiz ho lei ne’ebé kria [Ad2, ESG18] 

d. Peer (kolega) 

Últimu fatór hosi fatór esternu mak kolega husi alunu sira. Relasiona ho problema 

ne’e, informante sira esplika katak: 

Ha’u-nia haree falta no husik hela aula ne’e tanba influénsia hosi ransu, dalaruma inan-aman hatene 

mai eskola maibé hetan kolega entaun kolega sira influénsia malu entaun orsida ba fatin-fatin no lakohi 

tama eskola. [...]. [Ad7, ESG8] 

Tanba [...]. Iha mós alunu ne’ebé la tama aula tanba ransu ka influénsia husi kolega seluk. [S44, 

ESG7] 

Tanba [...] balu tanba kolega mak influénsia ne’e mak baruk tama eskola hakarak de’it husik hela aula 

[S6, ESG2] 

Tanba [...], iha kolega balu mak kasar hanesan baku no husu osan ne’e mak halo ha’u baruk mai tiha 

eskola [S8, ESG4] 

Haree ba esplikasaun informante sira refere nota katak, aleinde relasaun entre peers 

ne’ebé influénsia malu hodi abandona aula, eziste mós problema seluk ne’ebé koñese ho 

naran bullying. 

3.2.  Perspetiva sira atu prevene (redús) fenómenu abandona aprendizajen 

 

Iha sesaun ne’e aborda perspetiva husi entrevistadu kona-ba kondisaun nesesáriu atubele 

redús atitude abandona aprendizajen. Relasiona ho asuntu ne’e, informante sira aprezenta 

perspetiva ne’ebé oioin, maibé enkuadra iha aspetu tolu: melloramentu kondisaun eskola, 

melloramentu kualidade manorin no promosaun edukasaun lahodi violénsia. Perspetiva tolu ne’e 

aborda espesifikamente iha parte tui mai ne’e. 

 

 

 

  



 
 

16 
 

3.2.1. Melloramentu kondisaun eskola 

Relasiona ho melloramentu kondisaun eskola, ita-nia entrevistadu sira balu subliña esforsu 

melloramentu fasilidade no ekipamentu sira iha eskola husu Ministériu relevante sei kontribui ba 

redusaun problema abandona aprendizajen. Tuirmai aprezenta opiniaun husi entrevistadu balu 

relasiona ho assuntu ne’e.  

Karik, ME iha hanoin karik, tau matan netik mai ami-nia eskola, tanba ami-nia eskola kadeira ho meja barak 

mak la di’ak ne’ebé karik hanoin ajuda netik balu mai eskola [S11, ESG15] 

Sujere ba ME, karik bele ajuda hela sasán hanesan komputadór no seluseluk tan atu nune’e ami bele prátika 

matéria teknolojia, husu mós ba edukasaun karik bele ajuda hadi’a hela ami-nia eskola no halo moru eskola 

nian. [S54, ESG3] 

Sim, atu hato’o mak [...], husu mós atu tau matan netik hodi hadi’a li’ur-fatin ba alunu sira, [...]. [Ad1, ESG15] 

Aleinde ne’e, entrevistadu sira mós proposta melloramentu infraestrutura sira eskola nian, 

bele ajuda redús problema abandona aprendizajen. Tanba ho infraestrutura sala aula nian ne’ebé 

sufisiente, prosesu ensinu aprendizajen sei bele la’o ho konfortavel tanba eziste rasiu entre alunu 

ho manorin ne’ebé adekuadu. Tuirmai aprezenta opiniaun husi entrevistadu balu relasiona ho 

assuntu ne’e.  

Husu atu redús númeru alunu iha kada turma, hodi nune’e bele aprende ho di’ak, hodi komprende, ema barak 

ne’e barullu halo ladún komprende. Ba parte ministériu edukasaun husu atu aumenta tan aula [S29, ESG1] 

Husu edukasaun [...] sebele aumenta tan aula tanba alunu iha ne’e barak demais, tanba di’ak ida aula ida 

besik ema 100 [S24, ESG9] 

Sujere ba ME bele karik suporta ami-nia eskola, no ami-nia fundasaun atu nune’e bele hadi’a ami-nia eskola 

nian kondisaun [S60, ESG3] 

Finalmente, melloramentu ambiente eskola nian mós ajuda kontribui ba 

prevensaun/redusaun problema abandona aprendizajen. Alunu sira konfortavél atu tuir aula 

bainhira ambiente eskola permite prosesu ensinu aprendizajen ne’ebé seguru no perturbasaun 

husi esteriór. Tuirmai aprezenta opiniaun husi entrevistadu balu refleta situasaun ne’e. 

Husu ME, atu tau matan ba ami-nia eskola hanesan muda sai komunidade sira atu nune’e bele halo moru 

halue tiha atu nune’e la bele mosu tan pertubasaun hosi li’ur liuliu hosi ema sira ne’ebé kursu dalen korea. 

[S5, ESG8] 

 

3.2.2. Melloramentu Kualidade Manorin 

Temátika seluk ne’ebé mosu mak relasiona ho kondisaun manorin, ne’ebé sai fatór krítiku 

ba atitude abandona aprendizajen. Tuirmai, entrevistadu sira subliña kona-ba melloramentu 

maneira no métodu hanorin bele ajuda atrai alunu sira nafatin tuir prosesu aprendizajen.  

Perspetiva entrevistadu balu tuirmai ne’e reprezenta temátika ne’e.  

Husu ba manorin sira, bainhira hanorin karik hakerek barak esplika mós tenke barak, esplika mós halo didi’ak 

la bele liuliu de’it, tanba esplika di’ak ami komprende mak to’o ezame ami sei hatene, kuandu esplika la di’ak 

ami la hatene dalaruma to’o ezame ami hanoin mós laloos, husu manorin bainhira tama la bele morál mak 

barak selae to’o atu ezame dehan matéria tarde. [S50, ESG17] 

Husu ba manorin bainhira tama hanorin la bele diretamente ba matéria, karik bele anima uluk alunu sira atu 

nune’e alunu sira la bele sente baruk atu tuir matéria. Ba ME karik bele fó hanoin hela ba parte eskola atu 

hato’o hela ba manorin sira hodi bele hadi’ak sira-nia métodu hanorin. [S1, ESG18]  

Ha’u hakarak edukasaun ko’alia ba manorin sira hodi bele hanorin tuir alunu nia hakarak, hanesan ka’alia 

kalma, esplika ho kalma, lian lalika ki’ik atu alunu sira hotu bele rona [S4, ESG11] 

 Atu asegura  kualidade manorin ne’e, ita-nia entrevistadu sira refere kona-ba nesesidade 

formasaun pedagojia. Opiniaun husi entrevistadu balu tuirmai ne’e subliña assuntu ne’e. 

Sujere ba ME tenke halo formasaun ba manorin, atu haree manorin ne’ebé iha kualidade mak mai hanorin 

[S53, ESG10] 

Hakarak hato’o de’it katak (...) fó formasaun di’ak ida ba manorin sira atu la bele pasivu iha aula laran. Tenke 

orienta manorin sira atu hanorin halo didi’ak, ne’e para sira bele halo mudansa ba sira-nia métodu [S2, 

ESG12] 

Sei iha relasaun ho métodu hanorin, entrevistadu ida sujere atu mellora rekrutamentu ba 

manorin hodi hetan manorin ne’ebé profisionál. Tuirmai aprezenta opiniaun husi entrevistadu 

balu relasiona ho assuntu ne’e. 

Sujere ba eskola karik bele hili manorin ne’ebé serve duni atu hanorin [S44, ESG7] 

 Iha parte seluk, entrevistadu balu mós sujere melloramentu atitude disiplina manorin 

nian, liuhosi marka prezensa iha eskola tuir oráriu hanorin sei kontribui ba redús atitude 

abandona aprendizajen. Relasiona ho perspetiva ida-ne’e, tuirmai aprezenta opiniaun husi 

entrevistadu balu kona-ba assuntu ne’e. 

Sujere ba manorin sira tenke mai hela de’it eskola atu ami alunu bele fokus, tanba di’ak ida balu hanorin mós 

iha fatin seluk, ne’e mak di’ak ida tama di’ak ida lae hanesan manorin matemátika [S34, ESG13] 

Sujere ba manorin [...]. tenke mai full time, la bele mai hanorin komforme hakarak. [S44, ESG7], ba ME atu 

troka tiha manorin sira ne’e, tanba iha manorin balu haruka fotokopia de’it maibé la tama hanorin ida to’o 

oras atu sai mak nia mai bolu naran de’it, no iha manorin balu hatama osan mak hetan valor liuliu matéria 

geologia. [S31, ESG7] 

 

3.2.3. Promosaun edukasaun lahodi violénsia 

 Aleinde perspetiva kona-ba melloramentu kondisaun eskola no kualidade manorin, 

entrevistadu sira mós subliña kona-ba promosaun edukasaun lahodi violénsia, ne’ebé tuir sira 

aspeitu ida-ne’e mós bele kontribui ba redusaun problema abandona aprendizajen. Tuirmai 

perspetiva sira husi entrevistadu refleta opiniaun ne’e.  

Sujere ba manorin sira hanorin karik la bele si’ak demais. [S54, ESG3] 

Sujere ba manorin hanorin tuir nia maneira nafatin, maibé kuandu alunu la hatene favór ko’alia didi’ak, fó 

hanorin didi’ak, tanba alunu balu nia mentalidade seidauk to’o atu hanesan ho ema boot. Ne’ebé hanorin 

karik la hatene lalika repete ho hakilar, favór ida ko’alia didi’ak mak nia sei tau konsentrasaun ba matéria 

[S14, ESG5] 

Sujere ba manorin mak tenke kreativu, la bele ameasa de’it [...] [S44, ESG7] 

4. DISKUSSAUN REZULTADU 

4.1. Fatór Sira ne’ebé hamosu komportamentu abandona aprendizajen 

1. Fatór internu 

Tuir (Jufrida et al., 2019) fatór internu mak fatór ne’ebé mai hosi alunu rasik. Sira mós 

deskreve fatór internu sira mak hanesan kondisaun saúde, mentalidade, intelejénsia, 

motivasaun, partisipasaun, envolvimentu iha atividade aprendizajen, no relasaun entre alunu 

ho prosesu aprendizajen. Enkuantu tuir (Lubis et al., 2020) barukten atu aprende, la tau 

importánsia ba aprendizajen, no persepsaun ne’ebé laloos kona-ba estuda mak tama iha 

kategoria fatór internu. 

a. Fatór psikolójiku 

Tuir Edobor & Kate (2017) fatór psikolójiku mós bele hamosu abandona aprendizajen. 

Fatór psikológjiku ne’ebé deskobre iha peskiza ne’e mak hanesan: 

Primeiru, motivasaun no interese. Motivasaun hanesan parte ida hosi personalidade 

ne’ebé haforsa alunu (Sabir et al., 2020), Tuir Puspitarini & Hanif (2019) motivasaun atu 

aprende hanesan fatór determinante ida hodi alkansa objetivu aprendizajen. Liuhosi 

motivasaun aprende nian, Alunu sira sei iha interese atu partisipa iha prosesu aprendizajen.  

Interese nu’udar konsentrasaun atensaun ka reasaun ba objetu ida, objetu ka situasaun 

ne’ebé mosu hosi sentimentu gosta ba objetu relevante (Suparsa et al., 2017). Alunu ne’ebé 

iha interese atu aprende sei esforsu atu la husik liu atividade aprendizajen (Parong & Mayer, 

2018). 

Segundu, atitude indisiplina. Aleinde motivasaun no interese alunu nian, hahalok ka 

atitude alunu rasik mós bele halo sira la atende atividade aprendizajen (Saudi et al., 2021), 

atitude bele hanesan gosta hader tarde no tarde bá eskola (Aziz, 2017). 

Terseiru, adiksaun ba teknolojia dijital. Lanega katak teknolojia hanesan mídia sosiál 

mós fó vantajen di’ak ba alunu sira. Hanesan haktuir husi Sarwar et al. (2019) katak, mídia 

sosiál iha funsaun hanesan ferramenta dinámika hodi halais dezenvolvimentu iha ambiente 

aprendizajen, motiva kolaborasaun no komunikasaun entre alunu, no mós ba atitude no 

aproveitamentu estuda alunu nian. Liuhosi utilizasaun mídia sosiál bele hafasil alunu sira 

komunika, fahe informasaun, fahe koñesimentu, atualiza informasaun, uza hodi aprende husi 

fontes oioin. Enkuantu nia parte negativu mak bele hamenus kapasidade aprendizajen, lakon 

tempu, aproveitamentu monu, halakon motivasaun no efeitu ba saúde (Akram & Kumar, 

2018).  

Kuartu, desinterese ba matéria balu. Matéria aprendizajen mak konjuntu hosi matéria 

sira ne’ebé preparadu ho sistemátikamente hodi tulun alunu sira iha aprendizajen (Yulian, 

2018). Iha realidade alunu balu mós la gosta atu aprende matéria sira, tanba matéria sira ne’e 

balu konsideradu difisil husi alunu sira. Tanba ne’e mak, iha matéria aprendizajen nian laran 

presiza tebes atu submete problema kontestual sira ne’ebé bele hapár ho situasaun alunu sira-

nia (Hendriana et al., 2019). Tanba alunu ne’ebé sente interesante ba matéria relevante sei 

esforsu-an atu aprende matéria refere (Parong & Mayer, 2018). 

 

b. Fatór fisiolojia  

Kondisaun fisiolojia sai mós hanesan problema ne’ebé halo alunu sira abandona 

aprendizajen (Galle-Tessonneau & Gana, 2018). Problema ne’e rasik mós hola parte iha fatór 

internu alunu nian (Jufrida et al., 2019). 

 

2. Fatór esternu  

Aleinde fatór internu ne’ebé sai hanesan kauza ba alunu abandona aprendizajen, iha mós 

fatór esternu. Tuir Jufrida et al. (2019) fatór esternu mak fatór ne’ebé la’ós mai hosi alunu. Fatór 

esternu sira mak hanesan família, kolega, fasilidade eskola, ambiente eskola (Ramli et al., 2018), 

modelu no estratéjia aprendizajen, feedback husi manorin (Woolfolk, 2016), problema 

akadémiku, sosiál, no dezenvolvimentu emosional sai nu’udar risku ne’ebé hasoru husi alunu 

sira ne’ebé dalabarak envolve iha abandona aprendizajen (Gonzálvez et al., 2020). 

 

a. Fatór família 

Okoye et al. (2021) iha sira-nia peskiza deskobre katak ambiente família, distansia uma 

ho eskola, profisionálismu manorin, no kondisaun eskola, sai hanesan fatór ne’ebé kontribui 

tebes ba prosesu estudu alunu nian iha eskola sekundária. Tuir Dauda (2021) fatór ambiente 

uma hanesan família, lokalizasaun, nivel edukasaun inan-aman sai hanesan fatór ida hodi 

apoiu estudu alunu, no halo mós Alunu sira hodi abandona aprendizajen (Saudi et al., 2021). 

Aleinde ne’e alunu ne’ebé dalabarak abandona aprendizajen tanba mós impaktu husi 

rendimentu ekonomia família ne’ebé menus (Collingwood & Mazerolle, 2021; Kearney et al., 

2019). 

b. Fatór manorin 

Primeiru, métodu ka estratéjia hanorin ne’ebé fraku. Métodu hanorin nu’udar métodu 

ne’ebé kontein prosedimentu padraun ba realizasaun atividade edukasional, espesialmente 

atividade aprezentasaun matéria ba alunu sira (Jin et al., 2021; Raiola, 2017). Liuhosi 

utilizasaun métodu hanorin iha momentu aprezentasaun matéria aprendizajen ne’ebé 

apropriadu husi manorin, alunu sira sei hetan tulun no bele hasa’e entusiasmu iha atividade 

aprendizajen, maibé bainhira la iha utilizasaun métodu ne’ebé di’ak mak sei hamenus alunu 

sira-nia entusiasmu no partisipasaun iha atividade aprendizajen (Fernando & Marikar, 2017; 

Hua & Ren, 2020). 

Segundu, atitude no indisiplina manorin. Atitude no kompeténsia manorin iha influénsia 

ne’ebé boot ba susessu alunu durante prosesu ensinu aprendizajen (Rekaa et al., 2018). 

Bázikamente, tipu manorin ne’ebé iha atitude humilde, sábia no edukadu iha orientasaun no 

sai ezemplar ba alunu sira, manorin ne’ebé iha atitude refere jeralmente sei hetan persepsaun 

pozitivu husi alunu sira (Cate et al., 2018). Tanba ne’e, importante tebes ba manorin atu 

hatudu atitude refere iha atividade hanorin nian (Saloviita, 2020). 

Terseiru, atitude bullying. Tuir Banzon-Librojo et al. (2017) bullying sai preokupasaun 

boot iha eskola sira iha mundu tomak. Teoria sosiu-ekonómiku no morál sujere katak alunu 

sira-nia prosesu kognitivu no manorin nian resposta ba insidente intimidasaun no vitimizasaun 

bele afeta slunu sira-nia nivel redús morál (Campaert et al., 2017). 

 

c. Fatór eskola  

Primeiru, númeru alunu no karga oráriu elevadu. Turma ka klase nu’udar fatin 

instrusaun iha edukasaun formal, atmosfera iha klase bele mellora ka impede prosesu 

aprendizajen, no independentemente husi nivel kompeténsia no esperiénsia manorin 

(Olagbaju & Nnorom, 2019). Alunu sira ne’ebé kronikamente abandona aprendizajen, presiza 

tebes jestaun eskola ne’ebé di’ak inklui rasiu alunu iha klase, no manorin ne’ebé treinadu, 

nune’e bele alkansa frekuénsia eskola ho susesu (Brouwer-Borghuis et al., 2019). 

Segundu, inadekuasaun infraestrutura no fasilidade. Eskola ne’ebé iha fasilidade 

adekuada kria klima eskola ne’ebé saudavel, proporsiona ambiente aprendizajen ne’ebé 

konduzivu, hasa’e efikásia eskola, rezulta komportamentu ne’ebé di’ak husi alunu no 

provavelmente promove alunu ne’ebé disiplinadu. Vais versa, eskola ne’ebé la iha fasilidade 

ne’ebé adekuada bele kria klima eskola ne’ebé negativu no bele hamosu nivel disiplina alunu 

ne’ebé baixu (Maingi et al., 2017). 

Terseiru, ambiente eskola la favoravel. Atu hamenus hahalok abandona aprendizajen 

alunu nian, ne’e lasés husi kontribusaun efetividade karakterístiku eskola nian, tanba entre 

dezempeñu eskola ho abandona aprendizajen rasik eziste relasaun ne’ebé ladún di’ak 

(Ramberg et al., 2019). Tuir Saudi et al. (2021) fatór ambiente eskola mós kontribui hodi 

hamosu problema abandona aprendizajen ne’e rasik. 

Kuartu, atividade estrakurikuler. Envolvimentu alunu iha atividade ekstrakurrikular la’ós 

de’it atu hasa’e interese alunu nian iha estudu, maibé mós bele mellora mentalidade alunu atu 

ativamente envolve iha atividade aprendizajen (Abizada et al., 2020). Tanba, ho envolve alunu 

sira iha atividade ekstrakurrikular mak bele hasa’e sira-nia abilidade no interese atu aprende 

(You, 2020).  

Kintu, sistema edukasaun no kuadru legal. Fatór sira ne’ebé hamosu abandona 

aprendizajen iha peskiza ne’e, la’ós de’it diretamente husi alunu rasik, família, manorin no 

eskola, maibé iha peskiza ne’e deskobre mós fatór ne’ebé indiretamente kontribui ba 

abandona aprendizajen. Husi fatór sira iha eskola ne’ebé sai hanesan kauza ba alunu sira 

abandona aprendizajen, ida mak kurríkulu ne’ebé ladún di’ak no la efisiente (Suleman et al., 

2017), no vensimentu manorin (Tokan & Imakulata, 2019). 

 

d. Peer (kolega) no bullying 

Iha kontestu eskolar, peers inklui kolega eskola no kolega klase husi indivídu (Nenniger 

& Müller, 2021). Relasionamentu entre alunu sai nu’udar fatór importante relasionadu ho 

eskola, ne’ebé kauza komportamentu abandona aprendizajen iha alunu sira-nia let (Brouwer-

Borghuis et al., 2019; Khursheed et al., 2021). Relasaun entre peers mós hamosu impaktu 

ne’ebé forte ba dezenvolvimentu komportamental liuhosi prosesu sira hanesan aprendizajen 

(Chartian & Efendi, 2019). 

 

4.2. Perspetiva sira atu prevene (redús) fenómenu abandona aprendizajen 

1. Melloramentu kondisaun eskola 

Rezultadu empíriku mensiona iha leten, maioria konsistente ho rezultadu estudu 

dahuluk, ne’ebé refere sistema no ambiente eskola nu’udar fatór krítiku atu hasa’e no redús 

problema abandona aprendizajen (Patnode et al., 2018; Suleman et al., 2017; Van Eck et al., 



 
 

23 
 

2017). Tanba ne’e, atu prevee no redús fenómenu abandona aprendizajen bele liuhosi hadi’a 

kualidade iklima eskola, inklui kondisaun sala aula nian ne’ebé favoravel (Gase, DeFosset, 

Perry, & Kuo, 2016), kriasaun ambiente ne’ebé amizade husi manorin sira, nune’e bele 

motiva no fasilita alunu sira iha atividade aprendizajen (Suleman et al., 2017). Ramberg et al. 

(2019) sustenta tan katak ho karakterístiku efetivu sira hanesan ne’e mak bele kontribui hodi 

tulun alunu sira atu ses hosi fenómenu abandona aprendizajen. 

 

2. Melloramentu Kualidade Manorin 

Manorin ne’ebé profisionál sei kondús prosesu ensinu aprendizajen ne’ebé ho kualidade 

(Tamsah et al., 2021), ne’ebé sei atrai no retém alunu sira atu tuir aula to’o remata. Relasiona 

ho asuntu ne’e, Bazhouni (2019) subliña melloramentu estratéjia no métodu ensinu ajuda 

motiva alunu sira atu partisipa iha atividade aprendizajen no minimiza atitude abandona 

aprendizajen. Métodu hanorin ne’ebé di’ak bele aplika liuhosi adaptasaun rekursu 

aprendizajen atrativu atu promove pro-ativu alunu tuir aula (Sulaiman & Uhuegbu, 2021) no 

mós liuhosi melloramentu kualidade komunikasaun atu atrai alunu sira tuir aula  (Desulme, 

2019; Patnode et al., 2018). 

Pedagojia nu’udar kompeténsia ida ne’ebé manorin presiza, ne’ebé hamosu kreatividade 

manorin nian, no atrai alunu sira atu tuir aula  (Goodwin & Low, 2021). Formasaun regular ba 

manorin ajuda mellora metodolojia hanorin no tuirmai bele hasa'e nivel prezensa alunu sira 

iha eskola (Desalegn et al., 2014). 

Suleman et al. (2017) sujere rekrutamentu ba manorin tenke bazeia ba kompeténsia no 

kualidade manorin no tenke liuhosi avaliasaun justu, kompetetivu no transparénsia. Manorin 

ne’ebé ho atuasaun profisionál sei atrai no motiva alunu sira nafatin tuir atividade 

aprendizajen. Tanba, tuir Desalegn et al. (2014) falta prezensa manorin iha sala laran sei 

desmotiva alunu sira atu tuir aula. Atu hasa’e frekuénsia alunu sira iha eskola no redús 

problema abandona aprendizajen, parte eskola presiza fó hanoin ba pesoál sira iha eskola tantu 

manorin atu tau importánsia servisu hamutuk kombate problema refere (Desulme et al., 

(2019). 

3. Promosaun edukasaun lahodi violénsia 

Abdullah et al. (2018) subliña karakterístika manorin sai mós hanesan fatór ida ba alunu 

sira atu marka prezensa iha eskola ka lae. Manorin ne’ebé di’ak  no amigavel atrai alunu sira 

mai eskola (Abdullah et al., 2018). Bartholomew aumenta tan katak alunu sira gosta liu aula 

ne’ebé akontese interasaun mutu entre manorin ho alunu sira no iha autonomia hato’o 

opiniaun iha aula laran (Ishak & Fin, 2013; Zhao & Peng, 2016). Konsidera razaun sira ne’e, 

Setiawati (2020) sujere parte eskola presiza fornese atendementu umanismu atu nune'e alunu 

sira sente konfortavel iha eskola. 

Relasiona ho perspetiva sira ne’ebé temi ona, asaun sira ne’e sei iha implikasaun pozitivu 

bainhira iha kooperasaun mutu entre stakeholders edukativu sira hotu. Porezemplu, Demir 

(2016) argumenta eskola mesak de’it la sufisiente atu redús problema abandona aprendizajen, 

maibé presiza kompromisu no kolaborasaun husi parte hotu nune’e bele hamenus probema 

refere. Parte sira ne’e mak inan-aman, eskola no governu presiza kolabora no servisu hamutuk 

hodi kombate problema refere (Saudi, et al., 2021). 

Jeralmente, Smink & Reimer (2005) sujere estratéjia prinsipál tolu hodi solusiona problema 

abandona aprendizajen: 1) Renovasaun sistémika (Systemic Renewal), liuliu relasiona ho asaun 

investigasaun kontínua no krítika ba iha prátika atual sira, identifika inovasaun ne’ebé bele 

hasa’e kualidade aprendizajen, no fornese sistema hodi halo mudansa; 2) kriasaun ambiente 

aprendizajen ne’ebé seguru (safe learning environment), liuhosi promosaun relasaun pozitivu 

manorin no alunu sira, enkoraja envolvimentu inan-aman no komunidade, no tuirmai sei 

promove edukasaun lahodi violénsia; 3) Maximizasaun aprendizajen (Making the Most of 

Instruction), liuhosi modelu aprendizajen ativu (active learning) no adaptasaun teknolojia 

edukasional. Motto (2021) mós kontinua sujere katak atu rezolve problema abandona 

aprendizajen presiza mellora abilidade manorin liuhosi formasaun, prepara fasilidade 

aprendizajen ne’ebé adekuadu  no kria ambiente estuda ne’ebé konduzivu. 

5. KONKLUZAUN NO REKOMENDASAUN 

5.1. Konkluzaun 

Bazeia ba rezultadu análize dadus peskiza, konklui katak, jeralmente, fatór sira ne’ebé halo 

alunu sira abandona atividade apendizajen kompostu ba fatór rua mak hanesan fatór ne’ebé mai 

hosi alunu rasik (internu) no fatór ne’ebé la’ós mai hosi alunu (esternu). 

Fatór internu ne’ebé deskobre mak a) Fatór psikolójiku hanesan, interese no motivasaun, 

disiplina no attitude, desinterese ba matéria, choque cultural eskola no adiksaun ba teknolojia 

dijital. b) Fatór fisiolójiku mak kondisaun saúde.  

Enkuantu fatór esternu ne’ebé deskobre mak a) Fatór família hanesan, falta apoiu finanseiru, 

apoiu ekonomia família, falta edukasaun família, no apoiu tarefa doméstika. b) Fatór manorin 

hanesan, métodu ka estratéjia hanorin ne’ebé fraku, tarefa ezajeradu, atitude bullying, no atitude 

indisiplina manorin. c) Fatór eskola hanesan, númeru alunu elevadu, karga oráriu elevadu, 

inadekuasaun infraestrutura no fasilidade, ambiente eskola la favoravel, atividade estrakurikuler, 

sistema edukasaun, no kuadru legal. d) Fatór kolega (peer) hanesan, bullying, no influénsia husi 

kolega.  

Bazeia ba fatór sira ne’ebé deskobre, eziste mós prespetiva husi informante sira kona-ba 

oinsá atu prevene (redús) fenómenu abandona aprendizajen: 1) Melloramentu kondisaun eskola 

liuhosi melloramentu fasilidade no ekipamentu, melloramentu infraestrutura sira eskola nian no 

melloramentu ambiente eskola nian; 2) Melloramentu kualidade manorin liuhosi melloramentu 

maneira no métodu hanorin, formasaun pedagojia, melloramentu atitude disiplina manorin nian 

no rekrutamentu manorin tuir méritu; no 3) Promosaun edukasaun lahodi violénsia. 

 

5.2. Rekomendasaun 

Bazeia ba rezultadu peskiza no konkluzaun, mak peskizadór sira hakarak atu rekomenda ba: 

1. Eskola, presiza hamosu no reforsa implementasaun instrumentu kontrolu,  akompañamentu 

no akonsellamentu ba alunu sira hodi prevene no redús atividade abandona aprendizajen 

2. Ministériu edukasaun, presiza rekruta no forma manorin sira ne’ebé kompetente no 

profisionál atubele hasa’e kualidade enisnu aprendizajen no tuirmai bele prevene attitude 

indisiplina eskolar. 

3. Inan-aman no kumunidade jerál, presiza iha kooperasaun di’ak ho eskola no tenta presta 

atensaun di’ak ba oan sira hodi evita sira la bele envolve iha attitude sira viola regra no 

norma sira ezistente.   

4. Peskisador sira, peskiza tuirmai bele envolve sujeitu sira husi nivel eskolaridade seluk no 

aplika mós b eskola sira ne’ebé lokaliza iha área rural. Ho nune’e bele prodús perspetiva 

ne’ebé abrajente kona-ba atitude abandona aprendizajen. Aleinde ne’e bele halo mós estudu 

atu hatene nivel abandona aprendizajen no ninian efeitu ba iha aproveitamentu akadémiku 

alunu sira-nia. 

LISTA GLOSÁRIU SIRA 

A 
Abilidade engajamentu 

Relasiona ho motivasaun kondisaun esternu, ne’ebé  

sosiavel, enérjiku, otimista, animadu no asertivu.  

Abilidade ne’e estimula interasaun ho ema seluk ho 

forma pozitiva · 1 

Abordajen 

Maneira ka aprosimasaun ka pontu vista nian ne’ebé 

uza hodi komprende problema ka asuntu ida. · 1 

Adiksaun 

Komportamentu klasifikadu hanesan enfermidade 

ne’ebé afeta diretamente ba emosaun indivíduu 

dependénsia ba kondisaun ida · 1 

Auzénsia 

Kondisaun ne’ebé aprezenta indivíduu ida bainhira nia 

la komparese ka la marka prezensa (falta, absénsia) iha 

fatin ka okaziaun ida ne’ebé nia tenke iha ba · 1 

C 
Choque cultural 

Hanesan esperiénsia ne’ebé pesoál ida enfrenta bainhira 

tama iha ambiente ne’ebé diferente ka foun ba nia · 1  

D 
Dezenvolvimentu emosional 

Refere ba labarik sira-nia reasaun ba sentimentu oioin 

ne'ebé esperiénsia loron-loron no iha influénsia boot ba 

perspetiva atu rezolve problema, halo desizaun, 

hahalok, no goza moris nu' udar ema adultu tuirmai · 1 

E 
Estímulu estrínsiku 

Motivasaun ne'ebé mai hosi esternu · 1 

Estímulu intrínsiku 

Motivasaun ne'ebé mai hosi internu · 1 

F 
Fatór fisiolojia 

Fatór ne’ebé iha relasaun ho kondisaun fíziku indivíduu 

nian · 1 

Fatór psikolójiku 
Refere ba aspetu sira hanesan dezorden mentál, karatér 

personalidade ka estilu toleránsia no hahalok ne'ebé 

kompromete saúde · 1 

Fo Rewards 
Fó buat ruma hodi troka hahalok di'ak ka serbisu di'ak, 

nsst. · 1 

Frakazu 

Refere ba estadu ka kondisaun atu la bele alkansa 

objetivu ne'ebé ita hakarak. Ida-ne'e bele haree hanesan 

opostu husi susesu. · 1 

I 
Imaturidade 

Nu’udar modelu hahalok ida ne'ebé lori husi ema ida 

ne'ebé mak sei hela iha faze inisiál, dezenvolvimentu 

intelektuál, emosionál ka morál. Imaturidade mós 

signifika katak falta responsabilidade atu sai ema ida 

nian, hodi haburas ninian atividade emosional no 

intelektuál sira, no halo nia remata sai ema ida ne'ebé la 

iha maturidade · 1 

K 
Koersivu 

Signifika atu indusaun, fó presaun ka obriga ema atu 

halo buat ruma ho forsa, intimidasaun ka ameasa · 1 

M 
Marijuana 

Marijuana refere ba ai-tahan maran, ai-funan, ka 

Cannabá nu'udar ai-horis indikativu. Marijuana mak 

dala barak liu uza droga ne’ebé aumenta depois tabaku 

no tua. Nia uza iha fatin luan entre joven sira. · 1 

Maximizasaun aprendizajen 
Mellora aprendizajen · 1 

P 
Protogonista 

Personajen prinsipál · 1 

R 
Renovasaun Sistémika 

Kona-ba kontinuasaun, investigasaun krítiku ba prátika 

atuál, identifika inovasaun sira ne'ebé bele hadi'a 

edukasaun, hasai barreira organizasaun nian atu hadi'a, 

no fornese estrutura sistema nian ida ne'ebé apoia ba 

mudansa · 1 

 

 


